
Soydaşlarımızın qətli ilə bağlı 
Rusiyaya nota verilib

4arşı tərəI Azərbaycanın daxili işlərinə qarışmamağa oağırılıb
İyulun �-də ölkəmizin Rusiyadakı səfiri Rəhman Mustafayevin Rusiya 

Xarici İşlər 1azirliyində görüşündə, ilk növbədə, Yekaterinburqda qanu-
nun ciddi şəkildə pozularaq aralarında həm Azərbaycan, həm də Rusiya 
vətəndaşları olan soydaşlarımızın qətli və xüsusi qəddarlıqla döyülərək 
xəsarət almaları ilə bağlı Azərbaycanın etiraz notası qarşı tərəfə təqdim 
olunub.

Bu sözləri XİN-in Mətbuat xidməti 
idarəsinin rəisi Ayxan Hacızadə yerli me-
dianın sorğusuna cavabında bildirib. O 
vurğulayıb ki, notada bununla yanaşı, Ru-
siya hüquq-mühafizə orqanları tərəfindən 
həmvətənlərimizin dindirilməsi zamanı 
tətbiq edilən işgəncə və ləyaqəti alçaldan 
hərəkətlərdən istifadəyə görə qəti etiraz 
bildirilib. Hüquq-mühafizə orqanlarının bu 
hərəkətlərinin Rusiya qanunvericiliyinin və 
beynəlxalq səviyyədə qəbul olunmuş əsas 
insan hüquq və azadlıqlarının pozuntusu 
olduğu diqqətə çatdırılıb. Bununla yanaşı, 
reydlərin təşkili və keçirilməsi zamanı azər-
baycanlılara qarşı nümayiş etdirilən etnik 
dözümsüzlük, bu kimi halların Rusiya me-
diasında işıqlandırılmasının ciddi narahatlıq 
doğurduğu bildirilib. 

Rusiya hüquq-mühafizə orqanlarının 
qanunsuz hərəkətlərinin, həmvətənlərimizin 
qətlinin və ağır yaralanmasının Azərbaycan 
ictimaiyyətində son dərəcə mənfi reaksiyaya 
səbəb olduğu qeyd edilib. Rusiya tərəfindən 
bu hücumların hərtərəfli və obyektiv araşdı-
rılması, habelə təqsirkarların Rusiya )edera-
siyasının mövcud qanunvericiliyinə uyğun 
olaraq məsuliyyətə cəlb edilməsi üçün təcili 
tədbirlər görülməsi tələb olunub.

“Rossiya seqodnya” Beynəlxalq İn-
formasiya Agentliyinin filialı kimi təqdim 
edilən “Sputnik-Azərbaycan”ın ofisində hə-

yata keçirilən tədbirlər ilə bağlı səfir öz növ-
bəsində ölkəmizin mövqeyini qarşı tərəfin 
diqqətinə çatdırıb.

Qeyd edilib ki, Azərbaycanın hüquq-mü-
hafizə orqanlarının ofisdə həyata keçirilmiş 
əməliyyat-axtarış tədbirləri ölkəmizin qa-
nunvericiliyinə və beynəlxalq öhdəliklərinə 
tam uyğundur. Məlum olduğu kimi, bu il 
fevralın 12-də “Rossiya seqodnya” bey-
nəlxalq informasiya agentliyi” )ederal Döv-
lət Unitar müəssisənin Bakı filialının rəhbəri 
XİN-ə çağırılaraq, onların ölkəmizdə filial 
və nümayəndəlik kimi fəaliyyət göstərməsi 
üçün hüquqi əsas olmadığı diqqətə çatdırılıb 
və filialın fəaliyyətini 3 gün ərzində dayan-
dırması haqqında bildiriş qarşı tərəfə təq-
dim edilib. Buna baxmayaraq, qeyd edilən 
filialın akkreditasiyası ləğv olunmuş Rusiya 
vətəndaşları və filial qanunsuz şəkildə fəa-
liyyətini davam etdirib.

Daxili İşlər Nazirliyinin məlumatında 
da vurğulandığı kimi, hazırda sözügedən 
qanunsuz fəaliyyət ilə bağlı Cinayət Məcəl-
ləsinin müvafiq maddələri üzrə cinayət işi 
başlanılıb və istintaq tədbirləri davam etdi-
rilir.

Bununla əlaqədar, Rusiya tərəfinin nara-
zılığının heç bir əsası olmadığı diqqətə çat-
dırılıb və Rusiya tərəfi Azərbaycanın daxili 
işlərinə qarışmamağa çağırılıb.

Rusiya hüquq-mühafizə orqanlarından 

fərqli olaraq, Azərbaycan tərəfinin tədbir-
lərinin və onların həyata keçirilmə tərzinin 
tam qanuni olduğu bildirilib.

hmumilikdə Rusiya tərəfindən həyata 
keçirilən qeyd edilən fəaliyyət və hərəkətlə-
rin iki ölkə arasında ikitərəfli münasibətlərə 
zidd olduğu xatırlanıb.

***
Xİ1-in Mətbuat xidməti idarəsinin 

rəisi Ayxan Hacızadənin Rusiya Prezi-
dentinin beynəlxalq mədəniyyət əmək-
daşlığı üzrə xüsusi nümayəndəsi Mixail 
Şvıdkoyun ölkəmizdə Rusiya mədəniyyət 
tədbirlərinin ləğv olunması məsələsi ilə 
bağlı fikirlərini də şərh edib. O bununla 
bağlı bildirib: 

�Rusiya )ederasiyası Prezidentinin bey-
nəlxalq mədəniyyət əməkdaşlığı üzrə xüsusi 
nümayəndəsi Mixail Şvıdkoyun İnterfaks 
agentliyinə müsahibəsi zamanı Azərbaycan-
da Rusiya ilə dövlət və özəl müəssisələrin 
xətti ilə keçirilməsi nəzərdə tutulan mədə-
niyyət tədbirlərinin ləğv edilməsi qərarı ilə 
bağlı verdiyi şərhlər, Azərbaycan tərəfinin 
qərarını kontekstdən çıxararaq təhrif etməyə 
çalışması qəbuledilməzdir.

Yekaterinburq şəhərində etnik mənsu-
biyyətinə görə azərbaycanlılara qarşı Rusi-
yanın hüquq-mühafizə orqanları tərəfindən 
nümayişkaranə şəkildə törədilmiş məqsədli 
və mühakiməsiz qətl və zorakılıq əməlləri 
Azərbaycanın haqlı etiraz və qınağına səbəb 
olub. Rusiya ilə ikitərəfli münasibətlərə zər-
bə vuran bu hadisələr fonunda mədəniyyət 
tədbirlərinin ləğv edilməsi qərarı tam qanuni 
və adekvat addımdır.

Rusiyanın mədəniyyət tədbirlərinin 
ləğvinin “Azərbaycanın mədəniyyət mühiti 
və mənzərəsini yoxsullaşdırdığı” barədə fi-
kirlərə gəldikdə isə qeyd edək ki, Azərbay-
canda dəfələrlə səfərdə olarkən ölkəmizin 
yüksəksəviyyəli mədəniyyətinə heyran ol-
duğunu bildirən cənab Şvıdkoyun sözüge-
dən qərəzli fikirləri təəccüb doğurur. Şvıd- 
koyun təbirincə desək, Basta kimi Rusiya 
müğənnilərinin konsert proqramlarının ləğ-
vinin ölkəmizin mədəniyyət mənzərəsini 
yoxsullaşdırdığını düşünmürük.

Minilliklər boyu inkişaf edən Azərbay-
can mədəniyyəti bir çox dövlətlər və xalqlar 
üçün nümunədir. Azərbaycan haqlı olaraq 
özünün unikal tarixi və maddi-mədəniyyət 
abidələri, zəngin ədəbiyyatı, incəsənəti və 
musiqisi ilə fəxr edir�.

“Yekaterinburq şəhərində Rusiyanın amansız güc strukturlarının qət-
lə yetirdiyi qardaşlarımın Bakıya gətirilmiş cəsədlərinin tanınması üçün 
dəvət olunduğum və iştirak etdiyim məhkəmə tibbi ekspertizası zamanı 
gördüyüm mənzərə məni daha da dəhşətə gətirdi”. 

Bunu APA-ya açıqlamasında Yekate-
rinburqda Rusiya )ederal Təhlükəsizlik 
Xidməti tərəfindən keçirilən əməliyyat 
zamanı qətlə yetirilmiş şəxslər – Ziyəddin 
və Hüseyn Səfərovların qardaşı, “525-ci 

qəzet”in baş redaktor müavini Seyfəddin 
Hüseynli deyib. S.Hüseynlinin sözlərinə 
görə, qardaşlarının bədənindəki çoxsaylı 
ölümcül işgəncə izləri Rusiya tərəfinin on-
ların ölüm səbəbi barədə uydurub yaydığı 
xəbərin tamamilə cəfəngiyyat olduğunu 
danılmaz şəkildə sübut edir. 

Qeyd edək ki, S.Hüseynlinin gəldiyi 
qənaətin doğruluğunu Səhiyyə Nazirliyi-
nin “Məhkəmə-Tibbi Ekspertiza və Pato-
loji Anatomiya Birliyi”nin baş direktoru 
Ədalət Həsənov da təsdiqləyib. Belə ki, hər 
iki mərhumun meyitlərinin müayinə nəti-
cələrinə əsasən məlum olub ki, H.Səfəro-
vun ölümünə posthemorragik və posttrav-
matik şok, Ziyəddin Səfərovun ölümünə 
isə çoxsaylı xəsarətlərlə əlaqədar baş verən 
posttravmatik şok səbəb olub. Bütün bunlar 
öz yerində. 

Deməli, Azərbaycanın Rusiyadakı sə-
firi Rəhman Mustafayev ölkənin Xarici 
İşlər Nazirliyinə çağırılıb. Məlumatı nazir-
liyin rəsmi nümayəndəsi Mariya Zaxarova 
bölüşüb. “Bakının qeyri-dost hərəkətlə-
ri və bütün bu illər ərzində Azərbaycan 
hakimiyyətinin heç bir şikayəti olmayan 
rusiyalı jurnalistlərin qanunsuz həbsi ilə 
əlaqədar Azərbaycan Respublikasının səfiri 
Xarici İşlər Nazirliyinə çağırılıb”, - deyən 
Zaxarova görəsən necə müəyyənləşdirib 
ki, “Sputnik Azərbaycan”ın əməkdaşları 
adı altında fəaliyyət göstərənlər qanunsuz 
saxlanılıblar? Məgər ötən illər ərzində on-
lardan heç bir şikayətin olmaması nə isə 
deməkdirmi? Bəlkə illər ərzində Yekaterin-
burqda hüquq-mühafizə orqanları ilə heç 
bir problem yaşamayan azərbaycanlılara 
qarşı ittihamlar da təsdiqini tapmayacaq-
dı? Onlar “OMON” tərəfindən öldürülməli 
idilərmi? Amma Zaxarova qəti narahat ol-
masın. Azərbaycan hüquqi dövlətdir və jur-
nalist kimi təqdim etdiyi şəxslərin günahı 
sübuta yetirilməsə, onlar həbsə düşməyə-
cək, sərbəst buraxılacaqlar. 

Bu arada Rusiya Prezidentinin mətbu-
at katibi Dmitri Peskov da Azərbaycanın 
Yekaterinburq hadisələrinə kəskin reak-
siyasını şərh edib. “Rusiya Azərbaycanla 
yaxşı münasibətlərin inkişaf etdirilməsin-

də maraqlıdır. Lakin Bakının qəbul etdiyi 
qərarlardan təəssüflənir... Hesab edirik ki, 
hüquq-mühafizə orqanlarının işi ilə bağlı 
hər hansı bir şey belə reaksiyaya səbəb ola 
bilməz və olmamalıdır”, - deyən Peskovun 
əslində, nə demək istədiyini Rusiya Döv-
lət Dumasının MDB ölkələri və xaricdəki 
həmvətənlərlə iş komitəsinin sədr müavi-
ni, stajlı ermənipərəst Konstantin Zatulin 
dilə gətirib. Bu məxluqun sözlərinə görə, 
guya rəsmi Bakı xarici siyasət kursunu də-
yişmək, Moskvadan uzaqlaşmaq istəyir və 
Yekaterinburq olaylarına kəskin münasibət 
məhz bundan qaynaqlanır. 

Göründüyü kimi, Rusiya üçün günahsız 
insanların qətli heç bir anlam daşımır, ölkə 
tərəfindən hansısa konsprioloji baxışlar 
qabardılır. Ötən ilin dekabrında AZAL-ın 
Qroznu səmasında vurulmuş təyyarəsinin 
“quş topası ilə toqquşduranlar” da təx-
minən, eyni cür sərsəmləyirdilər. Halbuki, 
zatulinlər və onları üstümüzə salmağa cəhd 
göstərənlər anlamalı idilər ki, Azərbaycan 
müstəqillik illərində hər zaman müstəqil 
xarici siyasət yürüdüb. Hətta bütün dünya 
anti-Rusiya ovqatına kökləndiyi vaxt ölkə-
miz Moskva ilə əməkdaşlığı dərinləşdirdi, 
müttəfiqlik bəyannaməsi imzaladı. Ona 
görə yaxşı olar ki, cənab Peskov reaksi-
yamızın adekvat olub-olmadığını diqqətlə 
nəzərdən keçirsin. 

M.Zaxarovanın “Rusiya səfirliyinin 
konsulluq şöbəsinin əməkdaşlarına rusiyalı 
jurnalistlərlə görüşə icazə verilmir” bildir-
məsinə gəlincə, burada da heç şübhəsiz, 
qanuni tərəflər var. Bir də axı Moskvada 
dərk etməlidirlər ki, onlar qanundan da-
nışmaq hüquqlarını Yekaterinburda “dəfn 
edib”, üstünü Rusiyanın digər bölgələrində 
azərbaycanlıların başlarına açdıqları oyun-
larla, hazırda soydaşlarımızı kütləvi repres-
siyalara məruz qoymaqla “basdırıb”, hətta 
“betonlayıblar”. 

Rusiya XİN rəsmisi açıqlamasında, 
eyni zamanda, bir növ, şikayətlənməyi də 
yaddan çıxarmayıb. “Onlar (yəni, ölkəmi-
zin hüquq-mühafizə orqanları – red.) bu 
cür hərəkətlərin səbəbləri barədə məlumat 
vermirlər. Biz jurnalistlərimizdən naraha-
tıq. Rusiya səfirliyi Azərbaycanın Xarici 
İşlər Nazirliyinə, Daxili İşlər Nazirliyinə 
və Dövlət Təhlükəsizlik Xidmətinə məlu-
mat verib. Heç bir cavab yoxdur�, - deyən 
M.Zaxarovaya bir daha narahat qalmama-
ğı, özünü ələ almağı tövsiyə edirik. Çünki 
ölkəmizdə heç kəs öldürülmür. Azərbaycan 
Rusiya deyil!

Azərbaycanda  
heç  kəs  öldürülmür!

Xalqımız Yekaterinburq zorakılığını ittiham edir

Ziyəddin və Hüseyn Səfərov 
qardaşları Ağcabədidə dəfn olunublar

Yekaterinburqda öldürülən =iyəddin və Hüseyn Səfərov qardaşları 
Ağcabədidə dəfn olunublar.

Rusiyanın Yekaterinburq şəhərində 
vəhşicəsinə döyülərək öldürülən azərbay-
canlılar - Ziyəddin və Hüseyn Səfərov qar-
daşlarının meyitləri səhər saatlarında dəfn 
üçün Ağcabədi rayonuna gətirilib.

Səfərov qardaşlarının yaşadıqları evdə 
vida mərasimi keçirilib. Mərasimdə onların 
ailə üzvləri, yaxınları, Ağdam və Ağcabədi 

rayon ictimaiyyətinin nümayəndələri işti-
rak ediblər.

Ziyəddin və Hüseyn Səfərov qardaşları 
sonra valideynlərinin dəfn edildiyi Hacıbə-
dəlli kənd qəbiristanlığında torpağa tapşı-
rılıblar.

